Bosna i Hercegovina

Federacija Bosne i Hercegovine

Srednjobosanski kanton/Kanton Središnja Bosna

KANTONALNI SUD NOVI TRAVNIK

Novi Travnik, 13.07.2010. godine

U IME FEDERACIJE BOSNE I HERCEGOVINE!
Kantonalni sud Novi Travnik, u vijeću sastavljenom od sudaca Mehmedalija Huseinović – predsjednik vijeća, te Darmin Avdić i Mirjana Grubešić – članovi vijeća, uz sudjelovanje zapisničara Ivane Čorić, u krivičnom predmetu protiv  optuženog Kenana Haračić, zbog krivičnog djela  teško krivično djelo protiv opće sigurnosti ljudi i imovine iz člana 328 stav 2 u vezi sa članom 323 stav 1 i 2 KZ F BiH, odlučujući po optužnici Kantonalnog tužilaštva Travnik broj: T06 0 KT 0000369 09 od 30.11.2009. godine, nakon održanog usmenog i javnog glavnog pretresa, dana 09.07.2010. godine,  donio je i dana 13.07.2010. godine u prisustvu optuženog Kenana Haračića javno objavio slijedeću:  

P R E S U D U

Optuženi: KENAN HARAČIĆ, sa osobnim podacima kao u spisu predmeta,

K R I V     J E

što je:


Dana 02.02.2009. godine u mjestu Kozice općina Gornji Vakuf – Uskoplje na gradilištu mini hidrocentrale „Dubrava“ kao odgovorna osoba, rukovodilac izgradnje mini hidrocentrale „Tehel“ d.o.o. Sarajevo postupio suprotno odredbama čl. 8, 9, 17, 18, 25, 27 i 29 Zakona o zaštiti na radu i čl. 8, 9, 22, 23 i 30 Pravilnika o zaštiti na radu iako je bio svjestan da zbog takvog ponašanja može nastupiti zabranjena posljedica ali je olako držao da ona neće nastupiti, pa je na taj način izazvao opasnost za život ljudi tako što je prilikom rekonstrukcije i sanacije cjevovoda postavljenog u zemlji angažirao radnike Čelić Šerifa i Čaušević Jasmina na crno, bez obuke i posebnih mjera zaštite na radu nije osigurao posebne uvjete rada u cjevovodu, ventilaciju, način rada agregata, otklanjanje opasnih materija plina i prašine, tako što su isti ušli unutar cjevovoda u dubini oko 700 metara da spoje cijevi, tako da svaki spoj cijevi bruse iznutra oko 80,00 cm, pri tome koristeći ručnu brusilicu i agregat, pri čijem radu je došlo do ispuštanja ugljen monoksida i prašine, usljed čega je došlo do gušenja radnika ugljen monoksidom, kod kojih je nađeno u organizmu preko 50% ugljen monoksida usljed čega je nastupila smrt Čelić Šerifa i Čaušević Jasmina
čime je počinio krivično djelo teško krivično djelo protiv opće sigurnosti ljudi i imovine iz člana 328 stav 4 KZ F BiH  u vezi sa članom 323 stav 2 i 4 KZ F BiH
pa mu sud na temelju istog zakonskog propisa a uz primjenu odredaba člana 50 tačka b), 51 stav 1 tačka d), te člana 62 stav 1, 2 i 3 KZ F BiH izriče 
UVJETNU   OSUDU

kojom se optuženom utvrđuje kazna zatvora u trajanju od deset /10/ mjeseci i istovremeno se određuje da se ista neće izvršiti ukoliko optuženi u roku od tri /3/ godine počev od dana  pravomoćnosti presude ne počini novo krivično djelo. 

Na temelju člana 202 stav 1 ZKP-a F BiH optuženi se obavezuje na naknadu troškova krivičnog postupka kao i na troškove paušala u iznosu od 100,00 KM koje je obavezan izmiriti u roku od mjesec dana računajući od dana pravomoćnosti presude, uz napomenu da će ukupan iznos  troškova krivičnog postupka u ovom predmetu biti određen posebnim rješenjem predsjednika vijeća.
Zapisničar                                                                    Predsjednik vijeća – sudac

Ivana Čorić                                                                    Mehmedalija Huseinović

